
ოქმი	#21

ოზურგეთის	მუნიციპალიტეტის	საკრებულოს

ბიუროს	მორიგი	სხდომის

2020	წელი,	15	დეკემბერი

ქ.	ოზურგეთი

11.00	–	12.00	საათი

თავმჯდომარეობდა:	დავით	დარჩია-ოზურგეთის	მუნიციპალიტეტის

საკრებულოს	თავმჯდომარე

ესწრებოდნენ:	მუნიციპალიტეტის	საკრებულოს	ბიუროს	წევრები:
გ.ღურჯუმელიძე,	გ.ჩავლეშვილი,	დ.ჭაკნელიძე,	გ.თოიძე,
ბ.დოლიძე,	ლ.ბიგვავა,	ე.გორდელაძე,	გ.ჩაგანავა,	ტ.აროშიძე,
ლ.საჯაია.

მუნიციპალიტეტის	საკრებულოს	აპარატის	პასუხისმგებელი	მუშაკები.

სხდომის	თავმჯდომარე	დ.დარჩია	მიესალმა	ბიუროს	წევრებსა	და	დამსწრეთ,
მიაწოდა	ქვორუმზე	ინფორმაცია,15	წევრიდან	სხდომას	ესწრება	11,	სხდომა
უფლებამოსილია	შეუდგეს	მუშაობას.	გააცნო	სხდომის	დღის	წესრიგი,	რომელიც
ერთხმად	დაამტკიცეს.

დღის	წესრიგი

1.“ოზურგეთის	მუნიციპალიტეტის	2021	წლის	ბიუჯეტის	დამტკიცების	შესახებ“-
ოზურგეთის	მუნიციპალიტეტის	საკრებულოს	დადგენილების	პროექტის
განხილვისა	და	შემდგომი	პროცედურების	განსაზღვრის	თაობაზე.

მომხსენებელი:	დავით	დარჩია

თანამომხსენებელი:	პავლე	ჭყონია

ბიუროს	წევრმა	გ.თოიძემ	განაცხადა,	რომ	აუცილებელია	შ.პ.ს-
„სატისისათვის“-ბიუჯეტში	თანხების	დამატებით	გამოყოფა-განუმარტეს,	რომ	ამ



საკითხზე	ჯერ	იმსჯელებენ	საკრებულოს	მუდმივმოქმედი	კომისიები	და
ფრაქციები.

ამ	საკითხზე	ბიუროს	წევრებმა	იმსჯელეს	და	შეთანხმდნენ,	რომ
მუნიციპალიტეტის	2021	წლის	ბიუჯეტის	გადამუშავებული	პროექტი
განსახილველად	დაეწეროს	საკრებულოს	მუდმივმოქმედ	კომისიებსა	და
ფრაქციებს	და	შეტანილ	იქნას	საკრებულოს	სხდომაზე	საჯარო
ადმინისტრაციული	წარმოების	დაწყების	მიზნით.

2.	„ოზურგეთის	მუნიციპალიტეტის	ბიუჯეტი	გათვალისწინებული	სოციალური
დახმარების	გაცემისა	და	მიღების	წესის	დამტკიცების	შესახებ“-ოზურგეთის
მუნიციპალიტეტის	საკრებულოს	დადგენილების	პროექტის	განხილვისა	და
შემდგომი	პროცედურების	განსაზღვრის	თაობაზე.

მომხსენებელი:	დავით	დარჩია

თანამომხსენებელი:	ლელა	საჯაია

საკითხზე	ბიუროს	წევრებბმა	იმსჯელეს	და	შეთანხმდნენ,	რომ
მუნიციპალიტეტის	2021	წლის	ბიუჯეტის	გადამუშავებული	პროექტი
განსახილველად	დაეწეროს	საკრებულოს	მუდმივმოქმედ	კომისიებსა	და
ფრაქციებს	და	შეტანილ	იქნას	საკრებულოს	სხდომაზე	საჯარო
ადმინისტრაციული	წარმოების	დაწყების	მიზნით.

3.	“ოზურგეთის	მუნიციპალიტეტის	2020	წლის	ბიუჯეტის	დამტკიცების	შესახებ“
ოზურგეთის	მუნიციპალიტეტის	საკრებულოს	2019	წლის	27	დეკემბრის	N32
დადგენილებაში	ცვლილებებისა	და	დამატებების	შეტანის	შესახებ“-ოზურგეთის
მუნიციპალიტეტის	საკრებულოს	დადგენილების	პროექტის	განხილვისა	და
შემდგომი	პროცედურების	განსაზღვრის	თაობაზე.

მომხსენებელი:	დავით	დარჩია

თანამომხსენებელი:	პავლე	ჭყონია

ამ	საკითხის	განხილვისას	მომხსენებელმა	განაცხადა,	რომ	ძირითადად	ორ
ცვლილებაა	გათვალისწინებული	-ა(ა).ი.პ.	„მუნიციპალიტეტის	მომსახურების
ცენტრი“-სათვის	დამატებითი	თანხების	გამოყოფას	და	კურორტ	გომისმთის
განაშენიანების	გენერალური	გეგმის	შესადგენად	ასიგნების	გამოყოფა.	გაიმართა
მსჯელობა,	ბიუროს	წევრმა	ლ.ბიგვავამ	განაცხადა,	კარგი	იყო	პროექტი	უფრო
ადრე	წარმოედგინათ,	მაგრამ	წლის	ბოლოა	ცენტრში	ხელფასების	გაცემა	რომ	არ
შეფერხდეს	პროექტს	მხარი	უნდა	დავუჭიროთ,	ეს	მოსაზრება	გაიზიარეს	ბიუროს
წევრებმა	ე.გორდელაძემ	,	ლ.საჯაიამ	და	ტ.აროშიძემ.

საკრებულოს	თავმჯდომარის	მოადგილემ	გ.ღურჯუმელიძემ	განაცხადა,	რომ	რაკი
საკითხი	დაგვიანებით	შემოვიდა	და	ბიუროს	წევრები	არ	იცნობენ	უმჯობესია	იგი
განხილულ	იქნას	18	დეკემბერს	საკრებულოს	რიგგარეშე	სხდომაზე,	მანამდე
მოხდება	პროექტის	განხილვა	და	გაცნობა.	ბიუროს	წევრებმა	მხარი	დაუჭირეს	ამ
წინადადებას.

ბიუროს	წევრმა	ტ.აროშიძემ	იკითხა-რა	თანხა	ემატება	მომსახურების	ცენტრს?-
უპასუხეს-200	ათასი	ლარი.

საკრებულოს	თავმჯდომარის	მოადგილემ	გ.ღურჯუმელიძემ	დასვა	შეკითხვა-
კურორტ	გომისმთის	განაშენიანების	გეგმის	შედგენაზე	რა	თანხაა	გამოყოფილი



გამოყენებულია	კვალიფიციური
ელექტრონული	ხელმოწერა/

ელექტრონული	შტამპი

და	გამოცხადებულია	თუ	არა	კონკურსი?-უპასუხეს,	რომ	დაგეგმილია	200	ათასი
ლარის	გამოყოფა,	კონკურსი	გამოცხადდება	ასიგნირების	შემდეგ.

საკრებულოს	წევრმა	მ.ჩხიკვიშვილმა	იკითხა-2021	წლის	ბიუჯეტში
გათვალისწინებულია	თუ	არა	გაღმა	დვაბზუს	გზის	მშენებლობა?-განუმარტეს,
რომ	მიმდინარეობს	პროექტირება.

სხდომის	თავმჯდომარემ	დ.დარჩიამ	განაცხადა,	რომ	ცვლილებების	პროექტი
განსახილველად	დაეწერება	საკრებულოს	ყველა	მუდმივმოქმედ	კომისიასა	და
ფრაქციას,	განხილული	და	დამტკიცებული	იქნება	საკრებულოს	რიგგარეშე
სხდომაზე,	ხოლო	საკრებულოს	ხვლინდელი	სხდომა	გაიმართება	12.00	საათზე
ონლაინ	რეჟიმში.

გადაწყვიტეს:

1.ბიუროს	დღის	წესრიგში	გათვალისწინებული	N1,2	საკითხები	განსახილველად
და	დასკვნების	წარმოსადგენად	დაეწეროს	საკრებულოს	მუდმივმოქმედ
კომისიებსა	და	ფრაქციებს,	წარდგენილ	იქნას	საკრებულოს	სხდომაზე	საჯარო
ადმინისტრაციული	წარმოების	დაწყების	მიზნით.

2.	N3	საკითხი	განსახილველად	და	დასკვნების	წარმოსადგენად	დაეწეროს
საკრებულოს	მუდმივმოქმედ	კომისიებსა	და	ფრაქციებს,	წარდგენილ	იქნას
საკრებულოს	რიგგარეშე	სხდომაზე	განხილვა-დამტკიცების	მიზნით.

დავით	დარჩია

ოზურგეთის	მუნიციპალიტეტის	საკრებულო-
საკრებულოს	თავმჯდომარე

